Бейнелеу өнері
Алматы

«Атамұра»

2010 жыл
34 сағат

Сабақ жоспарлары

Сабақ: №1

Сабақтың тақырыбы: 

Бейнелеу өнерінің түрлері мен жанрларын еске түсіреміз.
Сабақтың мақсаты:

а) Білімділік:                      Бейнелеу өнерінің түрлерімен және жанрларымен 

                                             оқушыларды жүйелі таныстыру.

ә) Дамытушылық:             Бейнелеу өнері жанрларына сурет салған суретшілердің 

                                            шығармаларын талдап үйрену.                                              

б) Тәрбиелілік:                  Сурет салдыру арқылы оқушыларды тазалыққа, 

                                            ұқыптылыққа үйрету.

Құрал-жабдықтар, көрнекті құралдар:  Альбом, открытка, дидактикалық құралдар, қарындаш, фотоальбом, бояу, қылқалам, т. б.

 Сабақтың өту барысы:

1. Ұйымдастыру кезеңі.

2. Үйге берілген тапсырманы тексеру.

3. Жаңа тақырыпты түсіндіру.

4. Тапсырмаларды орындау.

5. Сабақты бекіту.

6. Үйге тапсырма.     

Сабақтың барысы: 

    Бейнелеу өнерінің тарихымен, сан-салалы тармақтарымен таныстыруда бейнелеу өнерінің түрлеріне тоқталудың орны ерекше. Атап айтқанда: графика, живопись, мүсін, сәндік қолданбалы өнер, сәулет өнері.

    Графика – қағаз, картон бетіне қарындаш, қаламұш, көмір, тушь арқылы орындалатын сурет.

    Живопись – қағаз, тақтай, картон, кенеп бетіне әр түрлі бояумен орындалатын шығарма.

    Мүсін – әр түрлі материалдармен дөңгелек көлемді кеңістікте сомдалған көркем шығарма.

    Сәндік қолданбалы өнер – халық тұрмысында кеңінен қолданылатын түр-түрі көп өнер. Әрбір халықтың творчествосымен байланысты өнер.

    Сәулет өнері – үйлер, ғимараттар, көшелер жобалау және оны жасау өнері.

    Бейнелеу өнері түрлеріне, орындалу тәсіліне байланысты бірнеше жанрға бөлінеді.

    Натюрморт – жансыз заттар мен бұйымдар бейнеленген көркем шығарма.

    Портрет – адаиның тұлғалық келбеті бейнеленген көркем туынды.

    Пейзаж – табиғат көрінісі бейнеленген көркем шығарма.

    Тарихи – белгілі оқиғалар мен белгілі кезеңді көркем бейнелеп көрсететін шығарма.

    Батальды – соғыс оқиғалары бейнеленген көркем туынды.

    Анималистік – хайуанаттар мен жан-жануарлар бейнеленген көркем сурет.

Мына өнер туындыларына қарашы. Суретшілердің туындыларын бейнелеу өнерінің түрлері мен жанрларына қарай, альбомда кесте құрып, бөліп жаз. 

Үйге тапсырма беру: Жанрларға байланысты тақырып бойынша сурет сал.

Сабақ: №2

Сабақтың тақырыбы: 

Түс гаммасының қанықтығы.
Сабақтың мақсаты:

а) Білімділік:                     Оқушылардың бояу түстері жайлы таным-түсінігін 

                                            кеңейту.

ә) Дамытушылық:             Олардың бояуымен жұмыс істеу әдіс-тәсілдерін арттыру, 

                                            дамыту, мүмкіндігінше шығармашылық 

                                            жұмыс жасауға баулу.

б) Тәрбиелілік:                  Сұлулық тәрбиесі, табиғат пен өнердегі сұлулықты

                                            түсіне білу.  

Құрал-жабдықтар, көрнекті құралдар:      Бояу түрлері (акварель, гуашь), дидактикалық көрнекілік құралдар, қылқалам, қағаз, иллюстрация, т. б.

 Сабақтың өту барысы:

1. Ұйымдастыру кезеңі.

2. Үйге берілген тапсырманы тексеру.

3. Жаңа тақырыпты түсіндіру.

4. Тапсырмаларды орындау.

5. Сабақты бекіту.

6. Үйге тапсырма.     

Сабақтың барысы: 

Оқушыларға бірнеше сұрақтар қоямын. Сен қандай әуендерді ұнатасың, көңілдісін бе, әлде мұңдысын ба, қатты шулысын ба, әлде баяу ырғақтысын ба? Неліктен?

    Франңуз суретшісі Берта Моризоның «Пианино» атты туындысына назар аударшы. Қалай ойлайсың, қыздар қандай әуен ойнап отыр, көңілді ме, әлде баяу ырғақты ма? Жауабыңды түсіндір.

Егер сен музыка тыңдауды ұнататын болсаң, онда сол әуендердің ішінде көңілді, мұңды, салтанатты және өте нәзік лирикалықә ндердің болатынын білесің. Мысалы, бесік жыры нәзік те баяу әуенде айтылып, сәбиді тәтті ұйкыға бөлейді. Баяу әуендерге белгілі бір түс гаммалары сәйкес келеді. 

Ал марш салтанатты және көтеріңкі әуенді келеді. Мұндай әуен өз тыңдаушысын жігерлендіріп, рухын көтереді. Бейнелеу өнерінде
кейбір сурет бояулары көңілді нәзік тыныштық орнатса, ал енді бірі керісінше жан толғанысын тербейді. Оған Анри Матистің мына шыгармасы дәлел бола алады.

    Төмендегі бояу түстерінің жиынтықтарын үш топқа бөл. Бірінші топқа қатты дауысты, жігерлі, көңілді әуенге сәйкес түстерді, екіншісіне баяу, нәзік, ал үшінші топқа мұңды, жабырқау әуенге сәйкес келетін түстерді жина.

    Ал енді әрбір топтағы түстерді қандай қасиеттері біріктіретінін анықтауға тырыс. Түстерді іріктеген кезде бірінші топқа айшықты, қанық түстер, ал екінші топқа солғын, ақшыл, ал үшіншісіне қара бояу қосу арқылы алынғандай қою түстер жататынын байқаған бо- ларсың. Суретшілер тілімен айтқанда, бірінші топтағы түстерді - қанық түстер, ал екінші және үшінші топтағыларды қанық емес түстер деп атайды.
Мына бояу түстеріне қарап, оларды бір-бірімен салыстыр.

Олардың атауларын есіңде сақта.
Үйге тапсырма беру: Натюрморт орында, жылы және суық реңдерге 

арнап сурет салу.         

